
Urdazubiko Udalari buruzko fiskalizazio txostena. 2009ko EKITALDIA

Urdazubiko alkate jaunak behin-behineko txostenari eginiko alegazioak
Comptos Ganberak aurkezturiko alegazioei emaniko erantzuna



I. Sarrera

Urdazubiko osoko bilkurak, 2010eko otsailaren 26an eginiko ez ohiko bileran, Comptos Ganberari eskaera egitea onartu zuen, 1999-2009 urte bitarteko kontuen fiskalizazio egin zezan.

Comptos Ganberak, eskaerari erantzuteko asmoz, Urdazubiko Udalaren 2009ko kontuen fiskalizazioa sartu zuen 2010eko programan. Dena den,  Kontratazio arloan 2007-2009 epea kontuan hartu izan da.

Zelaiko lana 2010eko urrian hasi zen, ordura arte 2009ko kontu orokorra onartu gabe zegoelako. Izan ere, 2010eko azaroaren 15era arte ez zen onartu.

Lana Comptos Ganberako auditore batek eta bi auditoretza-teknikarik egin dute, beti ere erakundeko zerbitzu juridiko, informatiko eta administratiboen laguntzaz.

Udal langileei eskerrak eman nahi dizkiegu, lana burutzeko eskaini diguten laguntzagatik. 

II. Udala

II.1. Datu orokorrak

Urdazubi Nafarroako iparraldean dago, Iruñetik 80 kilometrora, Larraun eta Mondarrain mendien artean, itsasoaren mailatik 94 metrora. Ugarana ibaia herriaren erditik pasatzen da. 7,54 kilometro luze-zabalera dauka eta Zugarramurdi, Ainhoa eta Sara ditu mugakide.

368 biztanleko herria da, 2009ko urtarrilaren 1eko datuen arabera. Biztanleria herrian berean ez ezik zazpi auzotan dago barreiaturik: Alkerdi, Dantxaria, Landibar, Leorlatz, Telleria, Hiribere eta Larrainta.

Mugan bertan kokaturik dagoen herria izateak eragin nabarmena izan du bertako ekonomian.

Turismoari dagokionez, Ikaburuko lezeak, San Salvador monasterioa (IX. mendekoa) eta XVIII. mendeko errota dira leku interesgarrienak.

Udalak Elektra Urdazubi S.L. enpresa sortu zuen 2001eko apirilaren 4an. Enpresaren xedea bikoitza da: batetik, argindarra hornitu eta zabaltzea; eta, bertzetik, herriko leze eta gainerako leku turistikoak kudeatu eta zaintzea. 2007ko irailaren 7an, ordea, enpresaren xedea aldatu egin zen argindarraren zabalpenera mugatuz.

Hondakinen bilketa eta tratamendua Frantziako Mankomunitate baten esku dago. Duela 6 urte, Udalak mankomunitatearekin hitzarmena sinatu zuen zerbitzua arautzeko. 

Udaleko langileak hurrengoak dira: Zugarramurdin ere lan egiten duen idazkari-kontu hartzailea, zerbitzu anitzetako langilea, administrari-laguntzailea eta sei hilabeteko kontratua duen peoi bat.

II.2. Legedia 

Toki-entitateari aplikagarri zaion legedia honakoa da: 

· Nafarroako toki-administrazioari buruzko 6/1990 foru legea.

· Nafarroako toki-ogasunei buruzko 2/1995 foru legea.

· Nafarroako toki-araubidearen eguneratzerako 11/2004 foru legea.

· Toki-araubidearen oinarriak ezartzen dituen 7/1985 legea.

· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru-dekretuak dira, guztiak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak.

· 251/1993 Legegintzako foru-dekretua, Nafarroako administrazio publikoen zerbitzurako langileen estatutua onartzen duena, eta baita haren garapen xedapenak ere.

· Kontratu publikoen 6/2006 foru legea, 6/1990ko Foru Legea aldatu zuen otsailaren 14ko 1/2007ko Foru Legeak zehazturiko berezitasunak kontuan hartuz.

· Hirigintza arloan abenduaren 20ko 35/2002 hirigintza eta lurralde antolamenduari buruzko foru legea.

· Diru-laguntzen arloan, azaroaren 17ko diru-laguntzeei buruzko 38/2003 foru legea

III. Helburua eta fiskalizazioaren norainokoa

Nafarroako toki-administrazioari buruzko uztailaren 2ko 6/1990 Foru Legeari, Nafarroako toki-ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Urdazubiko Udalaren 2009ko kontu orokorraren erregulartasunaren, finantzarioaren eta legezkotasunaren fiskalizazioa egin dugu.

Txostenak honako puntu hauei buruzko iritzia agertzea du helburu:

a) Urdazubiko Udalaren orri-bateratuak alderdi esanguratsu guztietan egoera ekonomiko-finantzarioaren, aurrekontuaren likidazioaren eta lortutako emaitzaren benetako irudia adierazten duen, eta legeriak dioen bezala osatua izan den.

b) Jarduera ekonomiko-finantzarioa legezkotasun-printzipioari lotua egon ote den.

c) Udalaren 2009ko finantza-egoera.
Fiskalizazioaren norainokoari dagokionez, udalak eginiko 2009ko kontu orokorra kontuan hartu dugu.

Kontratazioan 2007-2010 urte bitartean eginiko obra eta zerbitzu-kontratuak aztertu dira, legediaren arabera egin diren ala ez ikusteko. 2010ean kitaturiko obrak ere aztertu ditugu.

Azterlan hau egin dugu Estatuko Kanpo Kontroleko Organo Publikoak Koordinatzeko Batzordeak onetsitako fiskalizazio-printzipioei eta arauei jarraituz, eta baldintzen eta lanaren arabera beharrezkotzat jo ditugun prozedura teknikoak aplikatuz. Prozedura hauen barnean laginketa eta aurrekontuaren zenbait partidaren azterketa dago.

IV. Iritzia
Barne-kontrolaren ahultasunak akats eta ez-betetze nabarmenak eragin ditu. Izan ere, ez dago kontabilitate eta administrazio prozedurak betetzen direla bermatzeko kontrolik.

Egindako berrikuspenaren ondorioz, horra hor gure iritzia:

IV.I. Kontu orokorra

Udalaren 2009ko kontu orokorrean eragin nabarmena duten honako akats eta ez-betetze hauek antzeman ditugu:

· Nafarroako Gobernuak Dantxarineako zeharbiderako emaniko diru-laguntzetan behar baino 217.487 euro gehiago kontabilizatu dira.

· Dantxarineako saihesbideko urbanizazio lanetarako dendariek eginiko borondatezko ordainketetan ere behar baino 297.323 euro gehiago kontabilizatu dira. Zenbatekoa horretarako Udalarekin hitzarmenik egin ez zutela argudiaturik, borondatezko ordainketarik egin nahi ez duten dendariei dagokie.

· Zabor bilketagatik jasotako 66.271 euro ez dira kontabilizatu.

· Hondakinen bilketa eta tratamenduaren zerbitzuan gastaturiko 32.338 euro ez dira kontabilizatu.

· Ogasun Departamentuak BEZagatik Udalari zor dion 57.559 euro ez dira kontabilizatu.

· Udalaren balantzeak ez ditu jasotzen epe luzeko bi maileguri dagozkien 440.709 euro.

· Diruzaintzako saldoak udal sozietate publikoaren 17.080 euro jasotzen ditu.

· Dantxarineako saneamendu-sareen berritze-lanetan 40.720 euroko finantzaketa desbideraketa positiboa badago ere, negatiboa da 90.079 eurotan, eta diruzaintzako gerakinari egotzi zaio.

Antzeman ditugun beste akatsak honakoak dira:

· Elektra Urdazubi S.L. enpresaren kontuak falta dira.

· Egoera-balantzean sarturiko ondasun zerrenda ez dago gaurkoturik.

Gure iritziz, aipaturiko salbuespenen garrantzia kontuan hartuz, Udalaren 2009ko kontu orokorrak ez ditu ondare egoera, aurrekontuaren kitapena eta 2009ko abenduaren 31ko emaitza ekonomikoa islatzen, aplikatzekoak diren irizpide eta kontabilitate-arauen arabera.

IV.2. Legezkotasuna

Udalaren 2009ko finantza jarduera ez da indarrean dagoen legediaren arabera egin. Izan ere, badira txostenean zehaztu ditugun lege-urratze eta akats aunitz, bereziki aurrekontuan, kontratazioan eta diru-sarreren kudeaketan.

Hona hemen salbuespen nagusiak:

· Saihesbideko lanen proiektua 103.830 eurotan adjudikatu zen 2007an. Teknikoen iritzia jasotzen duen memoriarik ez dago, aurrekontu-kreditua dagoela baieztatzen duen dokumenturik ere ez. Gastua ere ez dago onarturik. Nafarroako Justizia Epaitegi Nagusiak, 2010eko 4an emaniko epaiaren bidez, bertan behera utzi zuen proiektuaren esleipena onartu zuen alkatearen 2007ko urriaren 10eko ebazpena.

· 2007ko uholdeek sorturiko kalteak konpontzeko lanen espedientean ere ez da inolako prozedurarik bete. Lanon gastua 1.163.230 euro izan zen. Eginiko lanen onarpenik ere ez dago, eta ezta larrialdi egoera arrazoitzeko txosten tekniko-juridikorik ere. Interneten ere ez ziren kontrataturiko lanak argitaratu.

· Alkerdi auzoko saneamendu-sareari dagokionez, publizitaterik gabe eman zen, prozedura negoziatua erabiliz, 277.426 eurotan. Guk dakigunez, Udalak ez zien hiru enpresari gonbiterik egin eskaintza aurkez zezaten.

· Ur-hornikuntza eta hondakinen bilketa eta tratamenduaren tasei buruzko arautegirik ez da onartu. Herriko leizetan sartzeko ordaindu beharreko prezioen inguruan ere ez da udal akordiorik hartu. Zerbitzuongatik 2009an kobraturiko tarifak ez dira onartu.

· Behin zergak ordaintzeko borondatezko epea amaiturik, ez da premiamendu-biderik erabiltzen.

· Lur-sailen prezioaren gehikuntzaren gaineko zerga ez da kobratzen.

IV.3. Finantza egoera 

Horra hor udal finantza-egoera islatzen duten adierazle nagusiak, 2009ko abenduaren 31ko datuak, behin IV.1 epigrafean aipaturiko salbuespenen arabera doitu eta gero:

	ADIERAZLEA
	2009

	Ohiko diru-sarrera
	790.717

	Funtzionamendu gastuak
	564.287

	Aurrezki gordina
	226.430

	Finantza zama
	74.560

	Aurrezki garbia
	151.870

	Kapital diru-sarrerak
	3.275.724

	Inbertsioak
	3.284.474

	Kapital emaitza
	-26.749

	Aurrekontu-emaitza doiruta
	380.125

	Zor-muga
	9,43

	Zor maila
	28,64

	Zor-ahalmena
	19,21

	Zor-bizia
	440.709

	Gastu orokorretarako diruzaintzako gerakina
	-341.720


Adierazlen arabera, Udalak aurrezkia sortzeko eta zorra hartzeko ahalmena daukala ikusten da.

Aurrezki garbia 151.870 eurokoa izan zen. Honek esan nahi du Udalaren diru-sarrera arruntak funtzionamendu gastuak eta finantza zama baino handiagoak direla.

Udalaren zor bizia 440.709 eurokoa zen 2009ko amaieran. Diru-sarrera arruntak kontuan hartuz, zor maila %9,43 da. Udalak zor handiagoa hartzeko ahalmena dauka: %19,21.

Aurrekontu-emaitza doitua 380.125 eurokoa izan zen. Horren arrazoia bikoitza da: batetik, aurrezki garbia eta, bertzetik, 2009an lorturiko hirigintza-probetxamenduak: 358.204 euro.

Udalaren 2009ko diru-sarrerak gastuei aurre egiteko aski izan badira ere, 2010ean saihesbideko lanen likidazioa ordaindu behar zuen: 343.279 euro.

Bestalde datozen urteotarako gastuak onartzeko dirurik ez dago, 2009ko abenduaren 31ko diruzaintzako gerakina negatiboa baitzen: 341.720 euro.

Udalak diruzaintzako 200.000 euroko kreditua hartu zuen, hurrengo urtean ordaintzekoa. Kredituaren zati nagusia (150.000 euro) berritu egin zen 2010ean, urte bete gehiagoz.

Laburbilduz: 2009ko abenduaren 31n Udalak bazuen zorpetzeko ahalmena, garai hartan aurrezki garbia zuelako, baina likideziarik ez zuen.

V. 2009ko kontu orokorraren laburpena

Ondoren kontu orokorra osatzen duten kapitulu batzuk aurkezten ditugu. Txostenaren iritzia biltzen duen IV.1 epigrafean zehazturiko doikuntzak eginak daude.

V.1. Aurrekontuaren likidazioaren egoera-orria 

Gastuak kapituluka

	Gastuak
	Behin- behineko aurrekontua
	Gastuak 
	Eginikoa aurrekon-tuaren %
	Ordainketak
	Ordaintzeke

	
	
	
	
	
	

	1. Langileria
	174.150
	195.692
	112%
	195.099
	593

	2. Ondasun arruntak eta zerbitzuak
	918.100
	335.231(1)
	36,5%
	294.343
	40.888(1)

	3. Finantza gastuak
	30.000
	26.199
	87%
	26.199
	0

	4. Transferentzia arruntak
	24.700
	33.364
	135%
	32.880
	484

	6. Inbertsio errealak
	3.497.640
	3.284.474
	94%
	1.272.246
	2.012.228

	9. Finantza pasiboak
	48.400
	48.361
	100%
	48.361
	0

	Gastuak, guztira
	4.692.990
	3.923.321
	84%
	1.869.128
	2.054.193


Dirusarrerak kapituluka

	Dirusarrerak
	Behin-behineko aurrikuspena
	Dirusarrerak
	Eginikoa aurrekon-tuaren %
	Kobrantzak
	Kobratzeke %

	
	
	
	
	
	

	1. Zuzeneko zergak
	142.200
	152.016
	107%
	147.250
	4.766

	2. Zeharkako zergak
	40.000
	104.364
	261%
	71.059
	33.305

	3. Tasak, prezioak eta bestelako diru-sarrerak
	960.000
	349..000(2)
	36%
	273.506
	75.494(2)

	4. Transferentzia arruntak
	135.350
	171.230
	126%
	171.230
	0

	5. Ondare sarrerak
	249.500
	14.107
	6%
	6.846
	7.261

	7. Kapital transferentziak eta bestelako kapital diru-sarrerak
	2.910.422
	3.257.725(3)
	112%
	1.228.704
	2.029.021(3)

	9. Finantza pasiboak
	1.179.583
	0
	0%
	0
	0

	Sarrerak, guztira
	5.617.055
	4.048.442
	72%
	1.898.595
	2.149.847


1) Hondakinen bilketa eta tratamenduari dagokion 32.338 euroko gastua gehitu da.

2) Hondakinen bilketa eta tratamenduari dagokion 66.271 euroko gastua gehitu da.

3) Diru-laguntzei dagozkien 217.487 euro eta borondatezko ordainketatzat kontabilizaturiko 297.323 euro kendu dira

V.2. Balantzea 


AKTIBOA

	Kontzeptua
	2009
	2008

	IBILGETUA
	7.802.934
	4.509.555

	1. Ibilgetu materiala
	1.998.651
	1.661.929

	2. Ibilgetu ez materiala
	23.448
	23.448

	3. erabilera orokorrerako onda. nat. azpieg.
	5.630.679
	2.675.483

	4. Ondasun komunalak
	150.156
	148.695

	ZIRKULATZAILEA
	3.196.972
	417.615

	7. Itxitako aurrekontuaren eta aurrekontuz kanpoko zordunak
	206.740 (1)
	126.607

	8. Aurrekonturaren zordunak
	2.598.387
	14.666

	9. Finantza kontuak
	391.845 (2)
	276.342

	AKTIBOA, GUZTIRA
	10.999.906
	4.927.170


PASIBOA

	Kontzeptua
	2009
	2008

	BEREZKO FONDOAK
	7.992.998
	4.515.493

	1. Ondare eta erreserbak
	7.468.495
	4.332.472

	2. Emaniko ondare eta eskubideak
	0
	0

	3. Ekitaldiaren emaitza ekonomikoa
	524.503
	183.021

	HARTZEKODUNAK, EPE LUZERA
	440.709
	0

	4. Jasotako mailegu, fiantza eta gordailuak
	440.709 (2)
	0

	HARTZEKODUNA, EPE LABURRERA
	2.566.199
	411.677

	5. Itxitako aurrekotuaren eta aurrekontuz kanpoko haztzekodunak
	544.344
	318.990

	6. Aurrekontuaren hartzekodunak
	2.021.855
	92.687

	PASIBOA, GUZTIRA
	10.999.906
	4.927.170


(1) BEZren zordunei dagozkien 57.559 euro sartu dira.

(2) Udal enpresa publikoari dagozkion 17.080 euro kendu dira.

(2) Epe luzeko maileguei dagozkien 440.709 euro sartu dira. 

V.3. Emaitza ekonomikoa 

	ZORRA
	HARTZEKOA

	KONTZEPTUA
	2009ko zenbatekoa
	2008ko zenbatekoa
	KONTZEPTUA
	2009ko zenbatekoa
	2008ko zenbatekoa

	61  Langileria gastuak
	195.692
	188.948
	70  Salmentak
	349.000
	818.902

	62  Finantza gastuak
	26.199
	27.979
	71  Jabego eta enpresari loturiko errenta
	14.108
	13.468

	64  Kanpoko lan, hornidura eta zerbitzuak
	335.231
	727.014
	72 
 Produkzioa eta inmportazioari loturiko zergak
	219.896
	146.580

	67  Ohiko transferentziak
	33.364
	25.861
	73  Errenta eta ondarearen gaineko ohiko zergak
	36.484
	35.312

	
	
	
	76  Ohiko transferentziak
	171.230
	138.600

	
	
	
	78  bestelako diru-sarrerak
	358.204
	0

	
	
	
	EKITALDIKO EMAITZA
	524.503
	183.060

	Itxitako aurrekontuetako bajak eta ezeztapenak
	
	40
	
	
	

	
	
	
	EKITALDIKO EMAITZA POSITIBOA
	524.503
	183.020


V.4. Diruzaintzako gerakina 

	Kontzeptua
	2009ko ekitaldia
	2008ko ekitaldia

	+ KOBRATZEKO ESKUBIDEAK
	2.258.536
	48.879

	+ Sarreren aurrekontukoak: ekitaldi korrontea
	2.149.847
	14.666

	+ Sarreren aurrekontukoak: ekitaldi itxiak
	102.251
	93.851

	+ Aurrekontuetakoak ez diren beste hainbat operazioetakoak
	104.489
	32.755

	- Biltzen zailak diren eskubideak
	98.051
	92.394

	- Ordaintzeko obligazioak
	2.598.537
	411.677

	+ Gastuen aurrekontukoak: ekitaldi korrontea
	2.054.193
	92.687

	+ Gastuen aurrekontukoak: ekitaldi itxiak
	23.005
	44.117

	+ Aurrekontuetakoak ez diren beste hainbat operazioetakoak
	521.339
	274.873

	+ ALTXORTEGIKO FONDO LIKIDOAK
	391.845
	276.342

	+ Finantza desbideratze negatibo gehituak
	21.148
	75.912

	= DIRUZAINTZAKO GERAKINA GUZTIRA
	72.992
	-10.544

	Diruzaintzako gerakina konprometitutako finantzaketa duten gastuak
	394.821
	33.263

	Konprometitutako errekurtsoen diruzaintzako gerakina
	19.891
	0

	Gastu orokorretako diruzaintzako gerakina
	-341.720
	-43.807


VI. Ondorio eta gomendioak

Jarraian, fiskalizazioaren ondorio nagusiak eta horiei dagozkien gomendioak. aipatuko ditugu. 

VI.1. Barne kontrola

Udalak ez du kontuen egokitasuna bermatzen duen barne kontrol sistema egokirik.

Izan ere, akats asko antzeman ditugu eragiketen kontabilizazioan, eta sortzapen eta erregistro irizpideak ere ez dira betetzen. 

Kontabilitatea atzerapen handiz egiten da. Beraz, ez du betetzen haren helbur nagusienetakoa: erabakiak hartzeko unean-uneko informazio zehatza eskaintzea. 

Jasotako fakturen erregistrorik ez dago.

Dokumentuak artxibatzeko sistema ere eskasa da.

Hona hemen gure gomendioak:

· Kontuen egiazkotasuna bermatu eta akatsak antzemateko balio duen barne kontrola martxan jarri behar da.

· Sortzapen eta erregistro irizpideak betetzeaz gain, finantzaketa atxikia duten gastuen finantzaketa-desbideraketa kalkulatu egin behar da.

· Eragiketa ekonomikoen kontabilizazioaren atzerapena saihestu egin behar da.

· Kontuak Udalaren datu-baseekin kontrastatu egin behar dira: zerga-bilketa, zerga aitorpenak edo beste iturri batzuk.

· Jasotako fakturen erregistroa martxan jarri behar da.

· Dokumentazioa antolatu, administrazio-espedienteak bete eta artxibatzeko sistema hobetu egin behar da.

VI.2. Aurrekontua eta kontu orokorra 

2009ko aurrekontuaren hasierako onarpena 2009ko apirilaren 20ko osoko bilkuran egin zen. 2009ko ekainaren 25ean aurrekontuari eginiko alegazioak aurkeztu ziren, eta alkateak urte bete geroago erantzun zuen: 2010eko ekainean. Guk dakigunez, osoko bilkurak ez zuen alegazioei buruzko ebazpenaz akordiorik hartu, ezta 2009ko aurrekontuaren behin betiko onarpenaz ere.

2010eko apirilaren 23ko osoko bilkurak 2009ko aurrekontuaren hasierako onarpena deuseztatu egin zuen. Beraz, 2008ko aurrekontua luzatutzat eman zen. 2010eko uztailean aurrekontu-aldaketa batzuk onartu ziren.

2010eko abuztuaren 27ko osoko bilkurak luzaturiko aurrekontuaren 2009ko aldaketak onartu zituen. Horren aurkako altxada-errekurtsoa aurkeztu zen. Nafarroako Auzitegi Administratiboak baliogabetu egin zuen osoko bilkurak harturiko erabakia.

2010eko azaroaren 15eko osoko bilkurak 2009ko kontu orokorra onartu zuen. Jendeaurrean paratu zen iragarki-taulan 15 egunez eta 2011ko otsailaren 25eko osoko bilkurak berriro onartu zuen.

Elektra Urdazubi SL enpresaren kontuak ez dira egin. Enpresa hau da argindarra erosi eta banatzeak sortu zituen eragiketa ekonomikoak 2009an kontabilizatu zituena. Aurreko urtean horren diru-sarrerak 574.469 eurokoak izan ziren eta gastuak, berriz, 375.546 euro. 2009ko datuak zeintzuk diren ez dakigu.

Hona hemen gure gomendioak:
· Aurrekontua ekitaldia hasi baino lehen onartu behar da.

· Kontu orokorra indarrean dagoen legediak zehazturiko epean eta finkaturiko prozedurari jarraituz egin eta onartu behar da.

· Elektra Urdazubi S.L. enpresaren kontuak egin behar dira.

· Gastuen mugak errespetatu egin behar dira. Kreditu-aldaketak aurrekontu askirik ez zuten gastuak egin aurretik tramitatu eta onartu behar dira.

VI.3. Langileria

Langileria-gastua 195.692 eurokoa izan zen: 2009ko gastuen %5. Aurreko urteko datuekin alderatuz, %3,6ko igoera izan zen. 

Langileriaren ordainsariez eginiko azterketan honako akatsak aurkitu ditugu:

Udalak ez du 2009ko plantila organikoa eta funtzionarioen zerrenda onartu. Beraz, 2008koa dago indarrean.

Bestalde, administrari-laguntzaileak eta zerbitzu anitzetako langileak jasotzen dituzten ordainsariak ez datoz bat plantila organikoan zehazturikoarekin. Zerbitzu anitzetako langileari dagokionez, plantila organikoan eta langileen zerrendan jasotakoa ezberdina da soldataren kontzeptu batzutan.

Udalak kontraesan horien berri jakin ondoren, 2011ko plantila organikoan zuzendu egin ditu.

2009an D mailako zerbitzu anitzetako lanpostuaren deialdi mugatua egin zen. Eginiko azterketen berririk ez dago, eta ezta emaitzei buruzko daturik ere.

Administrari laguntzailearen eta zerbitzu anitzetako langilearen soldatei aplikatzen zaizkien PFEZren kenketak zergaren araudiak finkaturikoa baino murritzagoak dira.

PFEZren saldoa 947 eurokoa zen abenduaren 31n, Ogasun Departamentuan kitatu gabe baitzegoen.

Langileen espedienteek ez dituzte jaso beharreko datu pertsonalak eta administratiboak.

Bi herrietan ari den idazkariaren 9.617 euroko gastua ez da Zugarramurdiko Udalera igorri.

Gomendioak:

· Plantila organikoa onartzeaz gain, langileriari plantilan zehazturikoa ordaindu behar zaio.

· Ordainsariei dagozkien kenketak egin behar dira. PFEZren kenketa guztiak Ogasun Departamentuan kitatu egin behar dira.

· Langile bakoitzaren espedienteak haren datu pertsonalak eta administratiboak bildu behar ditu.

· Urdazubin eta Zugarramurdin ari den idazkariaren 2007 eta 2008ko gastua Zugarramurdiko udalari igorri behar zaio,gastua ordaindu gabe baitago. 

VI.4. Ohiko ondasun eta zerbitzuen gastuak

Ohiko ondasun eta zerbitzuen gastuek 302.893 euro egin zuten 2009an: gastuen %8, aurreko urtean baino %54 gutxiago. Jaitsieraren arrazoia da argindarraren erosketa (375.546 euro 2008an) Elektra Urdazubi udal enpresak kontabilizatu zuela.

Honako gastu hauek aztertu dira:

	Kontzeptua
	2009ko gastua

	Zabor bilketa eta tratamendua
	76.630

	Ikaburuko haitzuloko zaintza, sarrera, bisitak. Leizeetako taberna eta errota eta Monasterioko bisita gidatuak
	70.789

	Kontu-aholkularitza
	10.043

	Hirigintza-aholkularitza
	14.597

	Lege-aholkularitza
	20.044

	Protokolo-atentzioak
	8.108


Azterketaren ondorioak honakoak dira:

a) Zabor bilketa eta tratamentua

2009ko gastua 108.968 eurokoa izan bazen ere, ordainduriko zenbatekoa baizik ez da kontabilizatu: 76.630 euro.

b) Ikaburuko Leitzeetako zaintza, sarrera eta bisitak. Tabernaren ustiapena, Errota eta San Salvador Monasterioko bisita gidatuak.

Zerbitzuon kudeaketa 2008ko abenduaren 23an adjudikatu zen, 2009ko urtarrilaren 1etik, bost urterako. Finkaturiko prezioa zerbitzuan bilduriko zenbatekoaren %50 izan zen.

Adjudikaziodunaren proposamen teknikoak ez zituen betetzen administrazio-baldintzen agiriak finkaturiko eskakizunak.Izan ere, Udalak eta adkudikatariak argi eta soinuaren mantenimendua, eta sarrerak eta propaganda-liburuxkak erdi bana ordaindu behar zituzten, biek sinaturiko agiriaren arabera. Udalak, ordea, dena ordaintzea onartu zuen.

Adjudikaziodunarekin ez zen kontraturik egin, eta, antza denez, hark ez zuen baldintzen-agiriak aginduriko 3.000 euroko fidantza ordaindu.

Leizeei loturiko gastuen kontabilizazioan akatsak daude: 2009an ordaintzeke zegoen 3.949 euroko faktura bikoizturik dago; 627 euroko kontabilizazio bat dago, “justifikatu gabeko erregularizazio”tzat harturik; eta jasandako BEZaren egozpen okerrak sorturiko beste huts batzuk, azken hauek zenbateko txikikoak.

c) Kontabilitate-aholkularitza

Kontabilitate-aholkularitzaren orduko prezioa ez dago inon jasota.

d) Protokolo-atentzioak

2009an gastaturiko 8.108 eurotik 3.153 euro Eguberrietako opari sortei dagozkie; Museoko inaugurazioan eta errotaren egunean 2.686 gastatu ziren. Gainerakoa bazkaritan eginiko gastuak dira. Bazkarien fakturetan ez da zehazten gastuaren arrazoia eta nork egin zuen gastua.

Gomendioak:

· Kontratuak arautzen dituzten baldintzen-agiriak bete egin behar dira. Beraz, kontratua egiteaz gain, adjudikaziodunari fidantza ordainarazi behar zaio.

· Gastuak sortzapen irizpidearen arabera kontabilizatu behar dira.

· Gastu guztiak arrazoitu egin behar dira.

VI.5. Inbertsioak

2007-2009 epean esleitu eta eginiko inbertsio hauek aztertu ditugu:

	Inbertsioa
	Esleipena
	Prozedura
	Gastu osoa (1)

	Dantxarineako saihesbidearen urbanizazioa

- Proiektuaren erredakzioa

- Obra.-zuzendaritza

- Lanak burutzea

- lan gehigarriak
	2007-10-10

2009-2-6

2009-1-23

2009-4-20
	Negoziatua publizitaterik gabe

Negociatua publizitaterik gabe 

Zabalik

Zuzenean
	3.131.170

103.820

103.240

2.876.613

47.497

	2007ko uholdeetako kalteen konponketa-lanak

- Oinarrizko herri azpiegitura-lanen zuzendaritza

- Nekazal-azpiegituren lanen zuzendaritza

- Oinarrizko herri azpiegitura lanen burutzea

- Nekazal-azpiegituren lanen burutzea
	
	Prozedudarik gabe
	1.163.230

40.462

2.019

986.163

134.586

	Akerdi saneamendu-sarea
	2007-6-29
	Negoziatua publizitaterik gabe
	277.820

	Urdazubi eta auzoetako goi sarrearen aldaketa
	2008-11-28
	-Negoziatua publizitaterik gabe
	247.225

	Dantxarineako saneamendu sarea
	2009-6-19
	Negoziatua publizitaterik gabe
	213.520

	Mikelenbordako bidea
	2009-11-13
	Negoziatua publizitaterik gabe
	99.512

	Josenea Lapitxuri karrikako berrurbanizazioa
	22009-10-23
	Negoziatua publizitaterik gabe
	110.803


(1) Dantxarineako saihesbideko urbanizazioan eta uholdeetako konponketan izan ezik, proiektuaren erredakzioa ez dago gastuetan sarturik, bakarrik lanen burutzea.

Beheko koadroan obra bakoitzaren hutsak aipatzen dira:

	
	ZENBATEKOA
	EPEA
	HUTSAK

	Inbertsioa
	Lizitazio prezioa
	Esleipen prezioa
	Gastua
	Lizitazio epea
	Esleipen epea
	Betetze epea
	

	Dantxarineako saihesbidearen urbanizazioa

- Obra zuzendaritza

- Lanen betetzea

- Lan gehigarriak
	104.400

3.036.561


	103.240

2.718.112

66.453
	103.240

2.876.613

47.497
	15 hilabete
	4 hilabete+4 hilabeteko luzamendua
	11 hilabete
	2,6

3

7

	Uholdetako kalteak
	PROZEDUDARIK GABE

	Akerdi auzoko saneamendu-sarea
	277.426
	277.426
	277.280
	3 hilabete
	3 hilabete
	10,5 hilabete
	1,2,3

	Urdazubi eta auzoetako goi sarrearen aldaketa
	247.284
	247.283
	247.225
	4 hilabete
	3,5 hilabete
	6 hilabete
	3

	Dantxarineako saneamendu sarea
	199.481
	199.200
	213.520
	3 hilabete
	2,5 hilabete
	6 hilabete
	2,3

	Mikelenbordako bidea
	100.051
	100.000
	99.912
	hilabete bat
	3,5 aste
	10 aste
	2,3,4,5,6

	Josenea Lapitxuri karrikako berrurbanizazioa
	110.259
	110.000
	110.803
	hilabete bat
	3,5 aste
	13 aste
	2,3,4,5,6


Ez dago jasorik:

1. Kontratazio organoak onarturiko kontratazio espedientea.

2. Adjudikaziodunarekin sinaturiko kontratua.

3. Epea bete ez izanaren arrazoia, eta baldintzen agiriak epea betetzen ez denerako zehazten duen zigorra.

4. Zuinketa-akta

5. Aurrekontu-kreditua dagoela egiaztatzen duen dokumentua.

6. Kontratuaren %4ko bermea, baldintzen-agiriak agindurikoa.

7. Obra nagusiaren kontratua betetzeko onartu ziren “lan gehigarri”en beharra ez dago arrazoiturik.

Gainera, aipaturiko obrei loturiko honako konklusio eta akatsak nabarmendu nahi ditugu:

· Dantxarineako saihesbideko urbanizazioa.

Lanen gastua 3.131.170 eurokoa izan zen, eta ondorengo diru-sarrerei esker finantzatu zen:

	Finantzaketa
	Zenbatekoa

	Toki Departamentuaren diru-laguntza
	828.902

	Herri-lan Departamentuaren diru-laguntza
	996.136

	Borondatezko ekarpenak
	513.560

	Frantziako Administrazioa
	150.000

	Diru-sarrerak, guztira
	2.488.598


Gainerakoa (642.572 euro) Udalak ordaindu behar du.

Nafarroako Gobernuko Toki Administrazioak eta Herri Lan Departamentuek emaniko diru-laguntza baino 217.487 euro gehiago kontabilizatu zuen Udalak.

Obraren onuradun ziren merkatari batzuekin hitzarmen bat sinatu zen lanen finantzaketarako jarriko zuten dirua arautzeko. Merkatarien borondatezko ekarpena 513.560 eurokoa izan zen.

Saihesbidea amaitu ondoren, 2010eko abuztuaren 27ko osoko bilkurak Udalak borondatezko ekarpenik egina ez zuten merkatariei zerga berezia ordainaraztea erabaki zuen, 258.089 euro biltzeko.

Udalak 2009ko ekainean onartua zuen zerga bereziei buruzko ordenantza.

a) Proiektuaren erredakzioa

	Proiektuaren erredakzioa
	Noiz
	Zenbatekoa
	Epea
	Jakinarazpena

	Adjudikazioa
	2007ko apirilak 16
	100.920
	2 hilabete
	

	Kontratuaren deuseztapena
	2007ko uztailak 27
	
	
	

	Esleipen berria
	2007ko urriak 10
	103.820
	Hilabete bat
	2007ko urriak 15


Adjudikazioa egin eta handik hiru hilabetera kontratua bertan behera gelditu zen, Udalak eta adjudikatariak adostuta, saihesbidea egiteko finantzaketarik ez zegoela argudiatuta. Garai hartan, proiektua egiteko epea amaitua bazegoen ere, aurkeztu gabe zegoen.

2007ko abuztuan, proiektuaren adjudikazio berria adjudikatariari jakinarazi eta handik hiru egunera, Udal osoko bilkurak proiektua onartu zuen.

Nafarroako Justizia Epaitegi Gorenak, 2010eko urriaren 4an ezagutarazitako sententziaren bitartez, proiektuaren adjudikazioa onartu zuen 2007ko urriaren 10eko alkatearen erabakia deuseztatu eta bertan behera utzi zuen.

b) Saihesbidearen urbanizazio-lanak

Hona hemen saihesbideko obrei loturiko administrzio-jarduerak:

	
	Osoko bilkuraren onarpena
	Prezioa
	Betetze-epea
	Iragarpenaren data

	Lizitazioa
	2008ko ekainak 20
	3.036.561
	6 hilabete
	2008ko abuztuak 1

	Lizitazioaren deuseztapena
	2008ko abuztuak 20
	Nafarroako Gobernuarekin hitzarturiko finantzaketaren baldintza aldatu zirelako

	Lizitazio berria
	2008ko irailak 26
	3.036.561
	15 hilabete
	2008ko urriak 3

	Adjudikazioa
	2009ko urtarrilak 23
	2.718.112
	4 hilabete
	

	Gastua
	
	2.876.613
	Adjudikazio prezioa baino %5,83 gehiago


Obra emateko prozedura irekia erabaki zen, eta lizitazio prezioren jaitsiera %10,49 izan zen. Baldintzen-orriak aipaturiko adjudkazio-irizpideetako bat zen saihesbideko urbanizazio-lanei loturiko udal intereseko obrak egitea. 100 puntutik 10 zegokion irizpide honi, ekarpena 120.000 eurokoa bazen. Ekarpenik eskaintzen ez zuenari,berriz, ez zitzaion punturik ematen. Bi puntuazioen artean zeuden erdiko ekarpenak, zenbatekoaren arabera.

120.000 euroko obrak egin zirenik ez dago inon jasota. Adjudikatariak 120.000 euroko faktura bidali zion Udalari 2010eko azaroaren 30ean “ingreso contra travesía” kontzeptua erabiliz. Urte amaieran Udalak kobratu gabe zeukan zenbateko hori. Hau, berez, saihesbidearen prezioa gutxitzea da, baina ez zen horrela islatu lanen adjudikazioa egitean.

c) Beste lan batzuk

Oinezkoendako sarbideko lanak eta kuartelerainoko argindarra, eta etxe baterainoko koska zuzenean adjudikatu zitzaizkion saihesbideko urbanizazioaren adjudikatariari.Esleipen-prezioa 66.453 euro izan zen.

Bi lan hauek obra gehigarritzat tramitatu baziren ere, ez dago arrazoiturik obra nagusiaren kontratua betetzeko beharrezkoak zirenik.

· 2007ko uholdeek sorturiko kalteen konponketa

2007an amaituriko lanen gastua 1.163.230 euro izan zen. Lanen tramitazioaren prozedurarik ez dago inon jasota.

Uholdeek oinarrizko toki azpiegituretan sorturiko kalteak zenbatzeko txostena egin zen. Txostenaren erredakzioaren prezioa 33.962 eurokoa bazen ere, Udalak ez zuen deus ordaindu, gastua ez baitago inon jasota.

Ziurtagiriek jasotako zenbatekotik 25.210 euro jasandako BEZari dagozkio. Udalak  BEZren 2008ko aitorpenean egin zuen kitapena, baina toki Administrazioak ere diruz lagundu zuen.

· Urdazubi eta auzoetako goi-sareen aldaketa lanetarako adjudikazio-irizpideetako bat “administrazioarendako interesa” izan zen. Horren arabera, 40.000 euro emateak 20 puntu emanen lituzke, ekarpenik gabekoak ez luke punturik jasoko eta gainerakoak zenbatekoaren araberako puntuazioa jasoko zuten. Adjudikatariak 30.000 euroko lan gehigarriak egiteko konpromisoa hartu zuen.

Adjudikatariak egin beharreko obrei buruzko justifikazio-baloraziorik ez dago, eta ez dago argi benetan egin zituen. 

· Dantxarineako Josenea Laputxuri karrikaren berrurbanizazioa

Udalak, adjudikatariak eta enpresa batek hitzarmen bat sinatu zuten. Horren arabera, enpresak 60.000 euroko ekarpena eginen zuen urbanizazio lanak egiteko, obraren onuraduna zelako.

Adjudikatariak eginiko lanen zenbatekoa 110.803 eurokoa zen, baina 50.365 euroko faktura bidali zion Udalari, herriko enpresak jarri behar zuena gastuetatik kenduz. Hitzarmenaren arabera, adjudikatariak berak bidaliko zion faktura ekarpena egin behar zuen enpresari.

Laburbilduz: aurretik aipaturiko hutsunez gain, fiskalizaturiko obren kontratazio-espedienteetako batzuetan ez da legedia edo baldintzen-txostena bete hurrengo arloetan: ez zen kontraturik egin adjudikatariarekin, zuinketa-aktarik ez dago, obrek sorturiko gastuei aurre egiteko aurrekontu-krediturik ez zegoen, baldintza-agiriak aginduriko bermea ez zen ordainarazi eta betetze-epea ere ez zen bete.Kontuan hartzekoa da epea adjudikazio-irizpideetakoa izan zela. Epea bete ez izanaren arrazoirik ez da azaltzen, eta baldintza-agiriak zehazturiko zigorra ere ez zen jarri. Aipatzekoa da Udalak obra guztiak arazorik jarri gabe jaso dituela, atzerapenak onartu dituen seinale.

Publizitaterik gabeko prozedura negoziatuaren bidez emaniko obrei dagokienez, hiru enpresari luzatu zitzaien eskaintza egiteko gonbitea. Dena den, Alkerdi auzoko saneamendu-sareko lanetan ez zen horrelakorik egin. Josenea karrikakoan eta Dantxarineako saneamendu obretan jasotako hiru eskaintzetatik bakarra zen balekoa. Urdazubi eta auzoetako goiko hornikuntzarako bi eskaintza jaso ziren. Batak lizitazio prezio eta epe bera zuen; Mikelenbordako bideko lanetarako aurkezturiko hiru eskaintzetatik bik lizitazio prezio eta epe bera eskaintzen zituzten.

Gomendioak

· Lanen kontratazioan konkurrentzia bermatu egin behar da.

· Kontratu-legediak eta baldintza-agiriek zehazturiko eskakizun guztiak bete egin behar dira: kontratua egin adjudikatariarekin, fidantza eskatu, betetze-epeak arrazoirik gabe betetzen ez direnean zigorra jarri, zuinketa-akta eta obraren harrera-akta egin, eta adjudikaturiko gastuari aurre egiteko aurrekontu-kreditua dagoela baieztatu egin behar da. 

· “Udal intereseko obretarako  ekarpenak egitea” adjudikazio-irizpidetzat hartuz gero,  helburuak, ezaugarriak, mugak eta ekarpen motak zehaztu egin behar dira. Helburua da ekarpen horiek zeintzuk diren aise ikustea, kontratuarekin harreman zuzena daukatela frogatzea eta eskaintza zer neurritan hobetzen duten azaltzea. Halaber, ondoren, hori guztia betetzeko eskatu behar zaio adjudikatariari.

VI.6. Aurrekontuaren diru-sarrerak

VI.6.1. Zergak

2009an kitaturiko zergek 256.380 euro egin zuten. Ondorengo zergei dagozkie:

	
	Sarrerak
	2009/12/31n kobratua

	Hiri kontribuzioa
	85.277
	84.189

	Landalur-kontribuzioa
	3.467
	3.435

	Ibilgailuen gaineko zerga
	36.484
	34.298

	Ekonomia-jardueren gaineko zerga
	26.788
	25.328

	Eraikuntza, instalazio eta obrak
	104.364
	71.059

	Guztira
	256.380
	218.309


Planak ekonomia-jardueren gaineko zergak biltzen dituen jardueren moduloak aztertu eta gaurkotzea aurreikusi zuen. Tracasak eginiko azterketaren arabera, 2007-2010 epekoa gaurkotzeak 135.928 euroko diru-sarrera zortuko zion udalari.

Lur-sailen balioaren gehikuntzaren gaineko zergari dagokionez, 2007-2009 epea zerga hori ordaindu behar zuten 22 eskualdaketa izan ziren. Udalak horregatik kobratu beharrekoa 2.734 euro zen.

Udala prest dago aipaturiko urteetako ekonomia-jardueren eta lur-sailen balioaren gehikuntzaren gaineko zergak kudeatzeko.

VI.6.2. Tasak, prezio publikoak eta beste diru-sarrerak

Diru-sarrera hauek honakoak dira:

	
	Diru-sarrerak
	Kobrantza

	Hondakin solidoen bilketa eta tratamendua
	44.129
	43.522

	Hur hornikuntza
	12.996
	12.243

	Frontoneko fitxak
	236
	236

	Lezeetako sarrerak
	96.736
	92.274

	Lezeetako taberna
	11.286
	10.425

	Errota eta klaustroko sarrerak
	2.187
	2.187

	SMD argindarra
	100.216
	99.428

	Postu eta barrakak
	120
	120

	Telefonicako kanona
	2.677
	2.677

	Argindarra eta ur loturaren tasa
	2.104
	1.202

	Bestelako diru-sarrerak
	10.042
	9.191

	Guztira
	282.729
	273.505


VI.6.3. Argindarraren hornikuntza

Udalak Frantzian erosten du biztanleen artean banatzen duen argindarra. Udalak “Elektra Urdazubi SL” enpresa sortu zuen 2001ean, argindarra banatzeko. Hala ere, aipaturiko enpresak ez du inolako jarduerarik egin.

Argindarrari loturiko gastu eta diru-sarrerak udalaren kontuetan daude jasota. Salbuespena 2009ko ekitaldia da, orduan irizpidez aldatuz udal enpresa publikoari egotzi zitzaizkien. 2010ean berriro udal kontuetan jaso ziren.

Udalak 2009an kontabilizatu zituen argindarrari loturiko diru-sarrerak 2008ko azaro eta abenduari dagozkie.

VI.6.4. Leizeetako sarrerak eta bertako taberna

Adjudikatariak leizeetako sarrerengatik eta tabernako diru-sarrerengatik udalarekin kitatzen dituen diru-sarreren gaineko kontrolik ez dago.

Leizeetako diru-sarreretan bi aldiz kontabilizaturiko 2.438 euroko zenbatekoa dago.

VI.6.5. Ondare-diru-sarrerak: Xareta tabernaren alokairua

Xareta tabernaren alokairuak 7.261 euro egin zuen, 2009an kontatilizaturikoaren arabera.Hilabetero ordaindu beharrekoa bada ere, 2009ko abenduaren 31n urte osokoa ordaindu gabe zegoen.

Alokailuaren prezioa 601 eurokoa da. Zenbatekoa 2002ko otsailean finkatu zen, maizterrarekin sinaturiko kontratuan. Geroztiz, aldatu gabe egon da 2009ko apirilera arte. Kontratuaren klausula batek zioenez, urtero gaurkotu behar zen alokailuaren prezioa, kontsumoko prezioen indizearen arabera. 2009ko maiatzetik 736 euroko prezioa kobratzen da.

VI.6.6. Hirigintza-probetxamenduak

2009an kontabilizaturiko hirigintza-probetxamenduen diru-sarrerak 358.204 euro izan ziren (1.295 metro koadro eraikigarri, 276,46 eurotan metro koadroa). Zesioaren %10eko hirigintza-probetxamendua dirutan kobratu izanak sortu zuen. Dantxarineako A3-2 unitatearen lur-sailkapenari dagokio, eta 2009ko apirilean Udalarekin hirigintza-hitzarmena sinatu zuen enpresa batek bultzatu zuen.

Oro har, lur-sailkapenaren proiektuaren tramitazioak eta kudeaketarako hirigintza-hitzarmenak Lurralde antolaketa Hirigintzari buruzko 35/2002 foru Legeak agindutakoa bete zuten.

Udal lur-zoruaren ondarea egin gabe eta erregistratu gabe dago.

Gomendioak:

· Lur-sailen balioaren gehikuntzaren gaineko zerga ordainarazi behar da.

· Jarduera ekonomikoen gaineko zergari dagokionez, jarduera horietan ari diren zerga-ordaintzaileek zergaren-kuotan eragina izan dezaketen aldaketak jakinarazten dutela bermatzeko neurriak hartu behar dira.

· Udal-tasak arautzeko ordenantzak onartu behar dira.

· Hondakinen bilketa eta tratamenduaren eta ur-hornikuntzaren gaineko tasen zenbatekoa onartu egin behar da, eta baita leizeetako sarreren prezioak ere.

· Adjudikatariak udalarekin kitatzen dituen diru-sarreren gaineko kontrola egin behar da: Leizeetako tabernak biltzen dituen diru-sarrerak eta leizeetako sarreren bidez lorturikoa.

· Diru-sarrerak kontabilizatzean sortzapen-irizpidea aplikatu behar da.

· Xareta tabernaren alokairuaren prezioa urtero gaurkotu behar da, adjudikatariarekin sinaturiko kontratuak dioenaren arabera.

· Udal lur-zoruaren ondarea kudeatu behar da, eta lur-zoruaren erregistroa sortu. Hor jasotako lur-sailak eta dirua zehaztu behar da, eta baita ateratzen dena ere, beti ere hirigintza-legediak zehazturiko helburuetara bideratu dela justifikatuz.

VI.7. Aurrekontuz kanpoko eragiketak

Aurrekontuz kanpoko zordunen saldoa 22.472 euro zen 2009ko amaieran, eta hurrengoei zegokien:

	Kontzeptua
	31/12/2009ko saldoa

	Gehiegizko edo bikoizturiko ordainketak 
	2.349

	Fidantzak
	6.728

	Egotzi gabeko ordainketak
	133

	Kobratzeko dauden betebeharren itzulera
	13.262

	Guztira
	22.472


Kobratzeko dauden betebeharren itzulerak jasotzen duen 12.762 euroko zenbatekoa gaizki dago egotzita. 2007ko ekaitz batek leizeetan eginiko kalteen konponketari dagokio. Horretarako aseguruak ordainduriko 10.782 euro kobratu eta 2007ko aurrekontuan sartu ziren aurrekontu-dirusarreratzat. Gainerako 1.980 euroak aurrekontuari egotzi beharreko gastua da.

Bi aldiz ordainduriko gastuak kobratzeko ez da deus egin.

Fidantzen kontuek aholkulari juridikoen fondo-hornikuntza eta fakturak biltzen dituzte, denak 2008koak. Udalak ez du egiaztatu aholkulari juridikoen ondorengo fakturetan gastu horiek kendurik dauden a la ez.

Aurrekontuz kanpoko zordunen saldoak 466.174 euro egiten du, eta ondorengoei dagokie:

	Kontzeptua
	31/12/2009ko saldoa

	Elektra Urdazubi Slri konturako diru-aurrerakina
	232.928

	PFEZren atxikipena
	4.994

	Gizarte Segurantzaren atxikipenak
	332

	Fidantza eta gordailuak
	24.876

	Diruzaintzako kredituak
	200.000

	Egotzi gabeko diru-sarrerak
	409

	Gehiegizko edo bikoizturiko kobrantzak
	2.392

	Kitatu gabeko eskubideen itzulpena
	186

	Hauteskunde kanpainiak
	57

	Guztira
	466.174


Jasotako fidantza kontuak honako bi fidantzak biltzen ditu: (Udalak ez daki itzuli ziren ala ez).

· Frontonaren proiektuagatik 2005an jasotako 1.670 euro.

· Kamioiak pistetan ibiltzeko 2007an bermetzat harturiko 10.000 euro.

Bikoizturiko kontuak Xareta tabernaren alokailuari dagokion 1.803 euroko zenbatekoa jasotzen du, bitan kobraturik. Kontuaren jarraipenik ez da egin.

a) BEZ

Udalak jasandako eta jasanarazitako BEZa aitortzen du, ondorengo zerbitzuotan: ura, argindarra, leizeetako bisitak, taberna eta klaustroaren alokairua.

Ogasun Departamentuak eginiko zerga-ikuskapen batean ez zuen leizeetako bisitei loturiko jasandako BEZa onartu, erakunde publiko batek eginiko jarduera izanik BEZik gabea zela iritzita. Udalak leizeetako bisiten jasanarazitako BEZa aitortu egiten du.

Udalak ez du 2009ko laugarren hiruhilekoaren BEZaren aitorpena kontabilizatu.

b) Saneamendu kanona

2009ko abenduaren 31n kobratzeke zegoen saneamendu kanona 33.394 euro zen. Dirutza horretatik 18.277 euro 2002. urtekoak ziren. Kobratzeke dagoen kanonaren segimendurik ez da egiten, eta ez dago zordunen zerrenda izendunean jasota.

Saneamendu kanona ez da behar bezala kontabilizatzen.

Gomendioak:

· Aurrekontuz kanpoko kontuen saldoak aztertu eta garbitu behar dira. Halaber, aurrekontuz kanpoko zordun eta hartzekodunen segimendua egin behar da.

· BEZren kitapena dagokion ekitaldian egin behar da.

VI.8. Itxitako aurrekontuak

VI.8.I. Itxitako ekitaldietako gastuak

2009 baino lehenago sorturiko gastuak, eta 2009ko abenduaren 31n ordaindu gabeak, 23.005 euro dira. 2002ko 6.581 euro daude, eta 2007ko beste 13.546 euro. Ez da ordaintzeke dauden gastuon segimendurik egiten.

VI.8.2. Itxitako ekitaldietako diru-sarrerak

2009ko abenduaren 31n kobratzeke dauden 2008ko eta lehenagoko diru-sarrerek 102.250 euro egiten dute. Hona hemen urteka banaturik:

	Urtea
	Zenbatekoa

	2000
	5.893

	2001
	30.257

	2002
	27.248

	2003
	12.280

	2004
	3.680

	2005
	6.116

	2006
	5.463

	2007
	2.914

	2008
	8.399

	Guztira
	102.250


Kobratzeke dauden saldo hauek ez daude zordunen zerrenda izendunetan jasota. 2009an ez da 2007ko eta lehenagoko deus kobratu. Ez da zorren kudeaketarik egiten. Kobratzeke dauden diru-sarreren %86 zergak dira, eta ez da horiek kobratzeko premiazko biderik hasi.

Gomendioak

· Itxitako ekitaldietako gastu eta diru-sarreren saldoak aztertu eta garbitu behar dira, kobratzeko aukerarik dagoen ala ez aztertuz, aitzintasuna eta preskripzioa ere kontuan hartuz. Zordun eta hartzekodunen zerrenda izenduna egin behar da, ordaindu edo kobratu gabeen saldoen isla baita.

· Itxitako aurrekontuetako zordun eta hartzekodunen segimendua eta kontrola egin behar da.

· Ordaindu gabeko zerga eta prezio publikoen kobrantzaren kudeaketa egin behar da, premiazko bidea erabiliz, errekargua eta berandutze-interesak ordainaraziz eta preskripzioa saihestuz.

VI.9. Diruzaintza

Udal enpresa publikoaren saldoa alde batera utzita, 2009ko abenduaren 31ko diruzaintzako saldoa 391.845 eurokoa zen. Hiru finantza-entitatetan dauden zortzi kontu korrentetan dago.

Zenbait kontutatik fondoak hartzeko aski da sinadura bakar batekin, eta zenbait kasutan Udalaz kanpoko personak daude baimendurik kontuak erabiltzeko.

Diruzaintzako eta bankuetan dauden benetako saldoen arteko berdinkatzerik ez da egiten.

Gomendioak:

· Bankuetako fondoak erabiltzeko Udaletxean ari diren pertsona batzuen sinadura eskatu behar da.

· Bankuetan dauden kontu korrenteak ahal den neurrian gutxitu egin behar dira.

· Diruzaintzako saldoaren eta bankuetan dauden saldoaren arteko berdinkatzea egin behar da.

· Diruzaintzako kredituak diruzaintzako behar iragankorretarako erabili behar dira.
Lan honen arduradun gisa Mª. Asuncion Olaetxea Estanga auditoreak proposatuta eman da, indarreko araudiak ezarritako irizpideak bete ondoren.

Iruñean, 2011ko uztailaren 19a

Helio Robleda Cabeza, Lehendakaria

Urdazubiko alkate jaunak behin-behineko txostenari eginiko alegazioak

COMPTOS GANBERAREN BEHIN-BEHINEKO TXOSTENARI AURKEZTUTAKO ALEGAZIOAK
2011ko uztailaren 6an, Nafarroako Comptos Ganberaren behin-behineko txostena jaso zen. Bertan esaten zenez, alegazioak aurkezteko epea 2011ko uztailaren 15ean amaitzen zen. 2011ko uztailaren 11n posta ziurtatuaren bidez igorri zen aipatu epea luzatzeko eskari bat; izan ere, egun horiek bereziak izaten dira eta, horretaz gain, kontularia eta idazkaria oporretan zeuden. Hala ere, harremanetan jarri ginen kontulariarekin eta idazkariarekin eta alegazioak prestatzen hasi ginen, epearen luzapena ukatuko zigutelakoan. Gure zerbitzu teknikoek eta juridikoek ez dituzte alegazio hauek berretsi, oporretan baitzeuden; beraz, oharren bat eginez gero, geroago gehituko zaie. Horiek esanda, ondoko alegazio orokorrak aurkezten ditugu, txostenaren edukia aztertu aurretik:

1.- Fiskalizazio eskaria zenbait urteri buruzkoa bazen ere. Comptos Ganberak 2009koa soilik egitea erabaki zuen; hala ere, 2007 eta 2010 urteei dagozkien zenbait alderdi ere jaso dira txostenean. Hori ikusirik, alkateak espresuki eskatu zien, bai teknikariei bai auditoreari, legegintzaldiaren hasierako kontuen egoerari buruzko datuak jaso zitzaten eta informazio zehatza eman zezaten, legegintzaldiaren hasiera abiapuntu erreala izatea aldera. Ikusirik ez dela halakorik egin, Alkatetzak azaldu nahi du zein zen udalaren kontuen egoera legegintzaldiaren hasieran:

	
	SALDO ERABILGARRIAK
	MAILEGUAK
	BESTELAKO ZORRAK

	2007ko maiatza
	- Bankuko kontuak: 207.776,58€

- Banaketa-kontuen saldoa: 173.323,77€ 

- Jasotzeko dauden dirulaguntzak: 49.857,35€
	
	Aitortu gabeko BEZa: 192.897,23€

—Atzerapenengatiko errekarguak: 21.059,70€ 

- Ordaintzeko dagoen elektrizitatearen gaineko zerga 68.664,97€

Lanengatiko zenbatekoak, ordaindu gabeak (komunak, biltegia...) 173.654,8€

	
	
	
	

	
	
	
	

	
	
	
	

	
	GUZTIRA: 430.957,35€
	GUZTIRA: 567,612,00€
	GUZTIRA: 456.276,70€

	2011ko ekaina
	Bankuko kontuak: 570.557,52€
	
	

	
	GUZTIRA: 570.557,52€
	GUZTIRA: 375.989,98€
	


LABURPENA

	
	ESKURAGARRI DAGOEN SALDOA
	KOBRATZEKO DAUDEN ZORRAK
(maileguak barne)

	2007ko maiatza
	430.957,35€
	1.023.888,70€

	2011ko ekaina
	570.577,52€
	375.989,98€


Koadro hori ikusirik, ondoriozta daitekeenez, izaera administratibo eta/edo formaleko zenbait gabezia izanda ere, udalaren kudeaketa zuzena eta efizientea izan da legegintzaldi honetako lau urteetan, eta, zehazki, 2009an, eta, gainera, ez zegoen dirurik ez gastatzeaz gain, balantze negatiboa aldatzeko gai izan gara. Horretaz gain, Alkatetzak argi utzi nahi du udal honetako inork ez duela fede txarrez jardun, eta, jakina, inoiz ez dela diru faltarik izan eta inoiz ez zaiola inori mesederik egin, hirugarren baten aurka.

2.- Alkatetzak argi utzi nahi du erabateko konfiantza eta babesa ematen diola gobernu-taldeari, aholkulariei eta, batez ere, udaleko barneko lanez arduratzen diren langileei –hau da, idazkaria, kontularia, zerbitzu anitzeko eta administrazioko enplegatua –; izan ere, askotan –eta are gehiago 2009an– gertakizunek eta lanak gainezka egin diete, gehienbat Dantxarineko saihesbideko lanak direla-eta izandako errekurtso, prozesu judizial eta bestelako auzien andanagatik.

Ondoko alegazioetan aipatzen dira behin-behineko txostenaren "Iritzia" atalean eta "Ondorioak eta gomendioak" atalean azaltzen diren lege-urratzeak.

Barne-kontrola:

Txostenak dio udalak ez duela ezarrita barne-kontrolerako sistema egokirik, eta, oro har, artxibo eta abarren sistema hobetzea gomendatzen da. Urdazubiko Udalak hiru langile besterik ez ditu plantilla organikoan; horietatik, bat idazkaria da, Zugarramurdiko Udalarekin partekatzen dena, eta beste bat zerbitzu anitzetako enplegatua, zeinak orotariko lanak egiten baititu udaletxetik kanpo, eta instalazio elektrikoak mantentzeaz ere arduratzen baita. Horrenbestez, eskura dituen langileen arabera antolatzen da udala. Horri gehitu behar zaio Dantxarineko saihesbideko lanek udal honi ekarri dioten lan bolumen handia, zeina fiskalizatutako ekitaldian egin baitzen gehienbat, batez ere lan horiek direla-eta izan ziren prozesu judizial eta errekurtso ugariak, bai eta idazkariaren gaixotasuna ere, lanez gainezka baitzegoen eta osasun-arazoak medio lanetik sarritan alde egin behar baitzuen.

Kontu orokorra

1. Nafarroako Gobernuaren diru-laguntzak aitortzeko baliatutako kontabilitate-irizpidea honakoa izan da: diru-laguntzak aitortzen ziren obra-kontusailean erreserba bat zegoela informatzen zuen Nafarroako Gobernuaren ebazpena jaso ondoren.

Urte anitzeko obrak zirenez, egin beharreko doiketak eta desbideraketak egin ziren 2009ko gastuen proiektuaren urte-itxieran, eta 2010ean berdoitu ziren obra bukatzean, zehatz-mehatz jakite aldera zein zen obraren kostua eta azken finantzaketa.

2. Merkatarien borondatezko ekarpenak kontabilizatze aldera, merkatariei aurkeztutako zerrendako zenbateko osoa aintzat hartzen da ordainketari begira. Halatan, 2009ko abenduaren 31n kobratzeke ageri da finantzaketaren zati bat. Horren arrazoia da data horretan zuzemenak egiten ari zirela kobratzen saiatzeko, eta kobratzeke gelditu behar zirela erabaki zen, harik eta egoera behin betikoz argitu arte (2010); izan ere, ekarpena egin gabeko merkatariek ez zuten sinatu kasuko hitzarmena, baina egia da orobat ez zutela ezetzik adierazi.

3. Aurten, arrazoi ezberdinengatik, udalak 2010eko otsailean igorri zuen uraren eta hondakinen 2. seihilekoaren errolda. Hortaz, gure ustez, data horretan aintzat hartu behar da sarrera eta aitorpena, egun horretan egin baitzen kobrantza.

4. Gastuen proiektuetako aldea berriz ere datza arestian azaldutako diru-laguntzak aitortzeko irizpidean. Horrek berekin dakar gastuen proiektuak bukatutakoan, 2010ean, obra horien egiazko kostua eta finantzaketa islatuko direla.

5. Laugarren hiruhileko BEZaren aitorpena ez da kontabilitate bidez egin; izan ere, ixteko unean Nafarroako Ogasuna Udalaren ikuskapena egiten ari zen, eta teknikariak abisu emana zuen, bazela kengarritzat har ez zitekeen BEZa -jasandakoa zein jasanarazitakoa-, ordura arte beti kengarritzat hartua izan bazen ere. Aitorpena kontabilitate bidez ez egitea erabaki zen, Ogasunak behin betiko txostena eman arte, haren irizpidearen arabera jardute aldera.

6. Adierazi nahi dugu behin-behineko txostenean aipatzen ziren zenbait gabezia konpondu ditugula, kontabilitatearen ikuspuntutik.

– Ordainagirien erregistro bat ezarri da.

– 2009ko urtarrilaren 5ean, kontabilitatean agertzen denez, Zugarramurdiko Udalak aurretik igorri gabeko zatia sartu zuen Udalaren kontuetan, bi udalek konpartitzen duten idazkariari zegokiona.

– 2010eko ekitaldiaren barruan kontabilizatu da 2009ko bigarren seihilekoari dagokion zaborren eta hondakinen errolda.

– 2009002438 agiri bikoiztua jadanik ezabatu da 2010eko kontuetan.

Egoera ekonomiko eta finantzarioa.

2008an, udalak 200.000 euroko kreditu-kontu bat hitzartu zuen, eta 2009an 150.000 euroan berritu zen kontu hori. Ulertzen dugu kreditu-kontu hori une jakinetarako sortu zela, eta halaxe erabili da orain arte, mugimenduen kontsultatik ondoriozta daitekeenez. 2011n, kontu hori iraungi egin da, eta une horretan 150.000 euroko saldoa oso-osorik zegoen.

Aurrekontua.
Txostenak aipatzen duenez, 2009ko aurrekontuaren hasierako onespenari aurkeztutako alegazioei ez zitzaien erantzun 2010era arte, eta aurrekontua ez zen behin betikoz onetsi. Egia esateko, Urdazubiko Udala ez zen iritsi aurrekontua behin betiko onestera; izan ere, uste izan zuen, oker uste ere, ezen alegaziorik ez zenez aurkeztu, 15 egun balioduneko epea iraganda aurrekontua onetsitzat jotzen zela, berariazko erabakirik hartu gabe. Zehazki, udala orduan ohartu zen alegazioak izan izan zirela eta haiei ez zitzaiela berariazko erantzunik eman, eta, halaber, 2010eko aurrekontua ez zela espresuki onetsi behin betiko; izan ere, 2010eko apirilaren Osoko Bilkuran erabaki zen 2009ko aurrekontua ez onestea behin betiko eta 2008koa luzatutzat ematea.

Bestalde, aipatzen da Nafarroako Administrazio Auzitegiaren Ebazpena, zeinaren bidez deklaratu zen deuseza zela 2010eko abuztuaren 27ko Erabakia 2008ko aurrekonturako –2009ra luzatu zen– onetsi ziren aldaketak behin betiko onetsi zituena. Esan behar da deuseztatze-ebazpen horren oinarri juridikoa dela, hain zuzen, onetsi beharrik ez izatea, erabakia hurrengo ekitaldian hartu zelako, eta, gehienbat, uste duelako, Comptos Ganberak horri buruz eginiko txostenari jarraikiz, aldaketa horiek ez zirela beharrezkoak; izan ere, ez zegoen aurrekontuak parekatzeko beharrik, kontuan hartuta 2009ko ekitaldian aztertu beharreko kontusail nagusia Dantxarineko saihesbideko lanei buruzkoa zela.

Txostenaren zirriborroaren eztabaida teknikoaren fasean, udalak eskatu zuen, aurrekontuko aldaketen behin betiko onespenari buruzko erabakiaren deuseztapena aipatzen zen era berean, aipa zedila, baita ere, 2009ko aurrekontuari aurkeztutako alegazioen erantzunaren aurka –2010ean erantzun zitzaien– jarritako gora jotzeko errekurtsoa, ez baitzen onartu, erantzunak ordenamendu juridikoaren araberakotzat jo ziren eta.

Plantilla organikoari dagokionez:

Langileek egun jasotzen dituzten ordainsariak 2011rako onetsitako plantilla organikoaren araberakoak dira. Hala ere, egia da 2009an ez zela plantillarik onetsi. Bestalde, esan behar da udalak Zugarramurdirekin egin beharreko likidazioa, idazkaritza-gastuak direla-eta, bi udalek konpartitzen baitute kargua, jada erregularizatu dela. Aipatu likidazioa egin zen; hala ere, kalkuluan ez ziren kontuan hartu gastu gordinak, garbiak baizik. 

Ondasun arruntetako eta zerbitzuetako gastuak:

Ikaburuko haitzuloen zaintza-, sarbide- eta bisita-zerbitzuen kudeaketaren ardura duen esleipen-hartzaileari dagokionez, esan behar da eskatu zaiola dagokion fidantza eta aurkeztu duela 3.000 eurora arteko abala. Ondoren, kontratua sinatu zen, eta, hasiera batean, Udalak bere gain hartu zituen mantentze- eta elektrizitate gastuak, eta, hala, baldintza-orrian ezarritakoa oso-osorik bete zen.

Inbertsioak:

– Dantxarineko saihesbidea: Txostenean aipatzen da Nafarroako Auzitegi Nagusiaren 2010eko urriaren 4ko epaia, zeinaren bidez deuseztatu zen alkatearen 2007ko urriaren 10eko ebazpena, proiektuaren idazketa esleitzeari buruzkoa. Argi utzi nahi dugu epai horretan esaten dela espediente horretan jasota zegoela kontu-hartzailearen txostena, non adierazten baitzen kreditu nahikoa bazegoela, 6/2006 Foru Legearen 126. artikuluan xedaturikoan oinarrituta –artikulu horretan kontratuen baliogabetasunaren arrazoiak ezartzen dira–. 

– 2007ko uholdeek eragindako kalteen konponketa: Bai baloratutako oroitidazkia bai lanen esleipena aurreko legegintzaldian egin ziren, 2007ko ekainean. Hala ere, esan behar da lan horiek premiazkotzat jo zirela, eta, gure ustez, haien kontratazioaren izapidetzea legearen araberakoa izan zela.

– Gainerako inbertsioak: Aipatzen dira lanak egiteko epeen amaierari eta ezarri beharreko zigorrei buruzko gabeziak. Horri dagokionez, esan behar dugu obra jasotzearen aktaren data hartzen dela lanen amaiera-datatzat, lanak lehenago bukatuta bazeuden ere. Horren erakusgarri da, esate baterako, Dantxarineko saihesbidearen lanen inaugurazioa.

Osagarri gisa izapidetutako lanak ez ziren, beharbada, behar-beharrezkoak, baina udalak uste izan zuen hura zela lanak egiteko une egokia; besteak beste, lanak Herri Lan Departamentuarekin batera finantzatzeko akordioa lortu zuelako.

Mikelenbordako bideko lanak eta Josenea/Lapitxuri kalearen urbanizazioa ez ziren izapidetu saihesbidearen lan osagarri gisa. Udalak egokitzat jo zuen lanak une hartan egitea, haien finantzaketa ziurtatua baitzegoen saihesbidearen lanak betetzeari buruzko kontratuan agertzen ziren udalaren aldeko 120.000 euroekin. Gainera, lanek husteko eta saihesbidearekiko lotzeko xedeak betetzen zituzten.

Aurrekontuko diru-sarrerak:

Udalak Ikuskapen Plana amaitu du eta kasuko gainbalioak kobratu ditu –2.734 euro–, bai eta Jarduera Ekonomikoen gaineko Zergaren berrikusketaren ondoriozko likidazioak ere.

Aurrekontu itxiak:

Itxitako ekitaldietako gastuak eta diru-sarrerak berrikusi eta orrazteko gomendioari jarraikiz, esan behar da, ordainketaren exigigarritasunaren arabera, 2007a baino lehenagoko diru-sarrerak, kobratzeko zeudenak, deuseztatu egin direla –2011ko urtarrilaren 28ko Osoko Bilkurako erabakia da–. 2007az geroztiko kobratu gabeko kopuruei dagokienez, udalak exekuzio bidezko dirubilketa jarri du abian, eta horretarako Geserlocal kontratatu du. Erabakia arestian aipatu Osoko Bilkuran hartu zen.

Edonola ere, nabarmendu behar da udalak ezin izanen dituela bildu kobratzeke dauden 102.250 euroetatik 90.937, horiek baitira 2002tik 2007ra bitartean sortutako zenbatekoa. 

Alkatea: Santiago Villares Otheguy
Comptos Ganberak aurkezturiko alegazioei emaniko erantzuna

Aurkezturiko alegaziok behin-behineko txostenari erantsi eta hura behin betiko bihurtzen da, fiskalizazioaren azalpena izanik ez baitute lanaren edukia aldatzen. 

Dena den, Comptos Ganberak honakoa argitu nahi du:

a) Kontu orokorra

1. 2009ko kontuak egiterakoan Urdazubiko Udalak bazekien zein zen Nafarroako Gobernuak saihesbideko lanen finantzaketarako emaniko behin betiko diru-laguntza.

Kontabilizatzeko garaian, Udalak ez zituen kontuan hartu 2010ko aurrekontuetan aurreikusitako diru-laguntzak.

2. Saihesbideko finantzaketarako borondatezko ekarpenak egin ez zituzten merkatariek ez zuten inolako hitzarmenik sinatu, aipaturiko lanetarako borondatezko ekarpenik egin nahi zutela adieraziz.

3. Zabor-bilketaren diru-sarreren kontabilizazioa sortzapen irizpidearen arabera egin behar zen, 2009an kitaturiko diru-sarrerak ekitaldian kontabilizatuz. Diru-sarrera horiek 2009ko kontuen itxiera egin aurretik zenbatuta zeuden.

4. Gastuen proiektuetan dagoen aldearen arrazoia hau da: finantzaketa atxikia zuten gastuen egoeran ez zen sartu Dantxarineako saneamendu-sareen lanei zegokien 130.800 euroko diru-laguntza. 2009an kontabilizaturiko zenbateko hori 2010eko “aurreikuspen”tzat hartu zen.

5. 2009ko kontuen itxiera egin zenean ezaguna zen Ogasun Departamentuak eginiko BEZaren ikuskapenaren emaitza.

6. Zugarramurdiko Udalak, 2009ko urtarrilaren 5ean, jaso gabe zuen Urdazubirekin partekatzen duen idazkariaren gastuari dagokion 9.617 euroko gastua, 2007 eta 2008koa. Izan ere, Urdazubiko Udalak ez zion igorri langilearen soldata gordina.

b) Inbertsioak

Dantxarineako Saihesbidea: kreditu nahikoa dagoela baieztatzen duen Kontu-hartzailetzaren txostenaren berririk ez dugu. Idazkariaren 2008ko ekainaren 19ko txostenak dioenez, Udalak ez du saihesbideko urbanizazio lanak finantzatzeko behar adina diru. 2008ko irailaren 8ko data duen txostenaren eranskinak honako dio: “2008ko ekainaren 19ko txostenaren arabera Udalak 2008an onartu beharreko finantzaketa 1.859.561 eurokoa zen, baina baieztapen hori ez da zuzena”. 

Iruñean, 2011ko uztailaren 19a

Helio Robleda Cabezas, Lehendakaria

